
				এই পাতাটির মুদ্রণ সংশোধন করা প্রয়োজন। 
{ לסל ]
রাজা অপূর্ব ও মনোজ্ঞ জ্যোতিন্ধের ঐ বস্ত্র বিলোকন করিয়া দিব্য শোভা দর্শনেবিস্মিত হইলেন এবং নিজসম্পদ তৃণবৎ জ্ঞান করিলেন।৫১ একদা রাজা নিমন্ত্রিত হইয়া জ্যোতিষ্কের রত্নময় গৃহে গিয়াছিলেন। তিনি যতক্ষণ তথায় ছিলেন, ততক্ষণ স্বৰ্গ বলিয়া জ্ঞান করয়াছিলেন ॥৫২ কিছুকাল পরে ধৰ্ম্মশীল রাজা রাজ্যলুব্ধ নিজপুত্র অজাতশত্রুকর্তৃক ছলপূর্বক নিহত হন । ৫৩ ৷
সত্যযুগোপম সদগুণসম্পন্ন রাজ অতীত হইলে অধৰ্ম্মপরায়ণ তদীয় পুত্র রাজ্যলাভ করিল । ৫৪ ৷
অজাতশত্রু জ্যোতিঙ্গের গৃহে রাজগণের দুর্লভ সম্পদ দেখিয়া তাহাকে বলিল যে, তুমি আমার পিতাকর্তৃক বিবৰ্দ্ধিত হইয়াছ, অতএব ধৰ্ম্মানুসারে তুমি আমার ভ্রাত হইতেছ ; এক্ষণে তোমার সম্পত্তির অৰ্দ্ধেক আমায় প্রদান কর ; নহিলে ভাগদ্রোহে তোমার সহিত বিবাদ
হইবে । ৫৫-৫৬ ৷
ক্রুরকশ্ব অজাতশত্র কুটিলতাবশতঃ এইরূপ বলিলে পর জ্যোতিষ্ক রত্নপূর্ণ নিজগৃহ তাহাকে দিয়া অন্যগৃহে গমন করিলেন ৫৭ ৷ দিব্যরত্বরুচির স্ফীত ও লোকোপকারিণী তদীয় সম্পদ, প্রভা মেরূপ দিবাকরের অনুসরণ করে, তদ্রুপ জ্যোতিষ্কেরই অনুগমন করিয়াছিল । ৫৮ ৷
ঐ প্রভাবতী সম্পদ পুনঃ পুনঃ সাতবার পরিত্যক্ত হইয়াও, সাধবী স্ত্রী যেরূপ অন্যকে স্পর্শ না করিয়া পতিকেই আশ্রয় করে, তক্রপ রাজাকে স্পর্শ না করিয়া জ্যোতিষ্ককেই আশ্রয় করিয়াছিল । ৫৯ ৷
জ্যোতিষ্ক রাজাকে কুপিত ও দস্থ্যচৌরাদি দ্বারা তাহার সম্পত্তিহরণে উদ্যোগী দেখিয়া অত্যন্ত দুঃখিত হইলেন ও মনে মনে চিন্তা করিলেন । ৬০ ৷

